
ABSTRAK

Ketagihan pornografi dalam kalangan remaja atau pelajar telah menjadi isu
yang serius dikebanyakan negara termasuk Malaysia kerana banyak memberi
implikasi negatif kepada kehidupan seluruh masyarakat. Oleh itu, tujuan kajian ini
adalah untuk mengkaji tingkah laku pornografi dalam kalangan pelajar sekolah
menengah. Untuk mencapai tujuan ini, penyelidikan ini bertujuan untuk memenuhi
objektif berikut iaitu mengenal pasti faktor-faktor yang menyumbang kepadai
tingkah laku pornografi dalam kalangan pelajar sekolah menengah dan hubungan
antara pelaksanaan ibadah mereka dengan tingkah laku pornografi. Kajian ini
merupakan kajian kuantitatif yang menggunakan borang soal selidik untuk
mengumpul data kuantitatif daripada 384 orang pelajar sekolah menengah sebagai
responden kajian. Satu kajian rintis telah dijalankan ke atas 40 responden dan Model
Rasch digunakan untuk menguji tahap kesahan dan kebolehpercayaan item dalam
instrumen sebelum pengumpulan data sebenar dijalankan. Analisis Faktor
Pengesahan (CFA) juga digunakan untuk mengesahkan item soal selidik bagi setiap
konstruk. Untuk analisis dapatan sebenar, Pakej Statistik untuk Sains Sosial (SPSS)
versi 21 digunakan untuk analisis data demografi responden untuk melihat sama ada
terdapat perbezaan dari segi tingkah laku pornografi antara pelajar dari sekolah
berpencapaian tinggi dengan sekolah berpencapaian rendah. Model Persamaan
Struktur (SEM) juga digunakan dalam kajian ini untuk mengkaji hubungan antara
pemboleh ubah dalam kajian ini. Dapatan kajian menunjukkan bahawa terdapat
hubungan yang signifikan antara tingkah laku pornografi dengan media massa (cr =
6.675) (t>1.96), p = **** (<0.05), rakan sebaya (cr = 6.741) (t>1.96), p = ****
(<0.05) dan teknologi (cr = 9.111) (t>1.96), p = **** (<0.05). Dapatan kajian juga
menunjukkan bahawa tidak terdapat hubungan yang signifikan antara perlaksanaan
ibadah dengan tingkah laku pornografi (cr = 1.068) (t>1.96), p = 0.285). Selanjutnya
ujian-t turut menunjukkan tidak terdapat perbezaan yang signifikan dari aspek
tingkah laku pornografi antara responden dari sekolah berpencapaian tinggi dan
sekolah berpencapaian rendah. Sebagai kesimpulan, dapatan kajian ini berupaya
memberi penambahbaikan polisi sedia ada yang melibatkan isu gejala sosial
khususnya untuk mencegah tingkah laku pornografi dalam kalangan remaja.
Selanjutnya, kajian ini juga mampu memberi kesedaran kepada seluruh masyarakat
untuk memainkan peranan penting dalam mencegah tingkah laku pornografi dalam
kalangan remaja di Malaysia.

ABSTRACT

Pornography addiction among secondary school students or adolescents has
been an issue in many countries including Malaysia as it contributes a lot of negative
impacts on the lives of the entire community. Hence, the purpose of this study is to
study pornography behaviour among high school students. In order to achieve this
purpose, this study aims to fulfil the following objectives which are to identify the
factors contributing to pornography behaviour among secondary school students and
the relationship between their Islamic practice and pornographic behaviour. This is a
quantitative research which used questionnaire to collect quantitative data from 384
secondary school students as respondents for the study. A pilot study was conducted
on 40 respondents, and the Rasch Model was used to test the validity and reliability
of items in the questionnaire before the actual data collection. Confirmatory Factor
Analysis (CFA) was also used to validate the questionnaire items for each construct.
For the analysis of actual findings, the Statistical Package for Social Science (SPSS)
version 21 was used for respondents’ demographic data analysis to find out if there is
any significant difference in terms of pornographic behaviour between students in
high-achieving and low-achieving schools. Structural Equation Modelling (SEM)
was also used in this research to analyse the relationship between the variables in this
research. Analysis of the findings showed that there is significant relationship
between pornographic behaviour and mass media (cr = 6.675) (t>1.96), p = ****
(<0.05), peers (cr = 6.741) (t>1.96), p = **** (<0.05) and technology (cr = 9.111)
(t>1.96), p = **** (<0.05). The findings also revealed there is no significant
relationship between Islamic practise and pornographic behaviour (cr = 1.068)
(t>1.96), p = 0.285 (>0.005). Furthermore, the t-test indicated, there is no significant
difference in terms of pornographic behaviour between respondents from high-
achieving and low-achieving schools. In conclusion, the findings of this research has
the potential to improve the current policy involving social problems, in particular, to
curb pornography behaviour among teenagers. Furthermore, this research may also
instill awareness to the entire community to play an important role in preventing
pornographic behaviour among teenagers in Malaysia.

BAB 1

PENGENALAN

1.1  Pengenalan

Sehingga kini tidak dapat dipastikan bila bermulanya kegiatan pornografi
dalam peradaban manusia. Kegiatan pornografi dalam ketamadunan manusia dapat
dikesan sejak dari tamadun awal yang dibuktikan melalui penemuan patung, lukisan
dan catatan yang dibuat oleh pengembara mengenai tamadun terdahulu. Misalnya,
banyak penemuan lukisan berbentuk pornografi yang dijumpai pada monumen atau
dinding peninggalan tamadun Pompeei, telah membuktikan kegiatan pornografi dan
seks bebas telah menjadi antara kegiatan hiburan utama dan budaya dalam tamadun
tersebut (Yandi Maryandi, 2018). Kajian sejarah membuktikan pada zaman Yunani,
terdapat nyanyian cabul (lucah) yang dinyanyikan oleh masyarakat dalam tamadun
tersebut di mana nyanyian tersebut dianggap sebagai bentuk hiburan utama (Yandi
Maryandi, 2018).

Pada zaman Middle of Edges di Eropah, banyak patung dan lukisan berbentuk
porno telah dihasilkan kerana masyarakat Eropah pada zaman tersebut menganggap
seni tubuh badan sebagai satu keindahan yang perlu dihargai. Misalnya, pada abad
ke-18, di Eropah telah muncul karya-karya moden yang sama sekali mengabaikan
nilai-nilai moral, karya yang dihasilkan ditujukan bagi membangkitkan rangsangan
seksual kepada mereka yang melihat atau membaca (Ajat Sudrajat, 2006). Secara
fitrah manusia sememangnya saling tertarik antara satu sama lain (lelaki dan wanita)
untuk berkongsi kasih sayang dan hidup bersama. Namun, tidak bermakna setiap
perbuatan yang dilakukan boleh dibuat dengan bebas dan mengetepikan norma-
norma agama dan nilai moral. Berbeza dengan kehidupan masyarakat Eropah,
pornografi tidak diterima dalam budaya dan amalan masyarakat Islam kerana

dilarang sama sekali dalam Islam. Allah berfirman,



“Dan janganlah kamu mendekati zina kerana sesimgeuhnya zina it

adalah suatu perbuatan vang keji. Dan suatu jalan yang buruk”

Sumber: Sural al-Isra’: 32

Ayat al-Quran di atas jelas menerangkan agama Islam melarang penganutnya
melakukan perbuatan yang memberi kerosakan pada diri. Ini kerana, Islam
merupakan agama yang mengutamakan kesejahteraan penganutnya dari perkara-
perkara yang membawa kepada kerosakan.

Dalam konteks Malaysia, tingkah laku pornografi paling jelas dapat dilihat
pada zaman penjajahan British di Tanah Melayu apabila banyak rumah pelacuran
telah dibuka di Singapura dan Kelantan pada waktu itu disebabkan kemasukan
imigeran Cina yang ramai serta rumah pelacuran turut dijadikan tempat melepaskan
tekanan bagi pegawai British pada ketika itu (Nurul Asnida et al., 2007). Pada zaman
tersebut, tingkah laku pornografi yang berlaku di Tanah Melayu (Malaysia) lebih
melibatkan perbuatan seks yang dilakukan melalui persetubuhan antara lelaki dan
perempuan. Kebanyakan yang terlibat dengan tingkah laku pornografi pada ketika itu
adalah terdiri dari pegawai British (melanggan pelacur bagi menghilangkan tekanan)
dan imigeran yang kebanyakan terdiri dari imigeran Cina dan Jepun yang bekerja
sebagai pelacur sehingga akhirnya memberi kesan buruk pada ketika itu apabila
berlakunya penyebaran penyakit kelamin yang serius (Abdullah Zakaria, 2008).

Dalam konteks masa kini, tingkah laku pornografi tidak hanya berlaku
dengan perbuatan persetubuhan sahaja tetapi tingkah laku pornografi yang berlaku
turut melibat penggunaan bahasa komunikasi dan isyarat, penglihatan (tontonan
video lucah) dan juga pemakaian (Kamarul Azmi, 2017). Perubahan yang berlaku
secara tidak langsung menyebabkan isu tingkah laku pornografi yang berlaku sukar
untung dibendung dari dipengaruhi masyarakat disebabkan tingkah laku pornografi
yang berlaku kini sudah dianggap seperti kebiasaan dalam kehidupan terutama dari

segi bahasa yang digunakan.



Bab pertama kajian ini hanya membincangkan latar belakang kajian bagi
memberikan gambaran kepada pembaca terhadap kajian yang dijalankan. Dalam bab
pertama, terdapat beberapa objektif dan persoalan kajian dihasil dan telah
disenaraikan bagi memastikan pembaca jelas dengan fokus utama dan matlamat yang
ingin dicapai. Selain itu, beberapa teori yang digunakan turut dijelaskan untuk
melihat kesesuaian teori tersebut untuk diaplikasikan dalam budaya masyarakat di
Malaysia. Selain itu, terdapat juga bahagian kerangka konsep yang diletakkan dalam
bab ini bagi memberi pemahaman lebih jelas kepada pembaca terhadap kajian yang
dilakukan. Akhir sekali, terdapat bahagian yang menyenaraikan beberapa takrifan
istilah penting yang digunakan dalam penyelidikan ini agar pembaca tidak keliru
dengan istilah tertentu yang terdapat dalam kajian ini berbanding dengan maksud
istilah tersebut yang digunakan dalam perbualan seharian. Di harap, bab pertama
kajian ini dapat memberi pemahaman awal kepada pembaca terhadap keseluruhan
kajian yang dilakukan.

1.2  Latar Belakang Kajian

Tingkah laku pornografi dalam kalangan pelajar sekolah/remaja di seluruh
dunia berkait rapat dengan kemudahan mengakses atau mendapatkan bahan-bahan
berbentuk porno seperti yang terdapat di internet, majalah dan cakera padat.
Walaupun pelbagai usaha telah dilakukan oleh semua negara di dunia termasuk
Malaysia bagi menyekat penyebaran bahan pornografi terutamanya yang terdapat di
internet dari dilayari oleh kanak-kanak dibawah umur. Namun, pihak tidak
bertanggungjawab dalam penyebaran pornografi dilihat sering menemui pelbagai
cara bagi mengatasi halangan yang ada demi mengaut keuntungan tanpa memikirkan
norma-norma kemanusiaan. Misalnya, di Amerika, pornografi dianggap sebagai satu
industri yang memberi pulangan lumayan dan dianggap sebagai suatu kegiatan yang
sah dari segi undang-undang jika sudah mendapatkan lesen bagi menjalankan
kegiatan berkaitan seksual di negara Uncle Sam itu. Pada tahun 2006, industri
pornografi internet di Amerika sahaja telah memperoleh keuntungan mencecah
AS$97 billion dan meningkat kepada AS$291 billion pada tahun 2014 (Harian
Metro, 2 September 2015).



Jepun, merupakan antara negara yang memiliki industri pornografi terbesar di
Asia. Sejak kewujudan internet di Jepun, kajian mendapati kunjungan laman
sesawang seks mencatat peratusan tertinggi (Nor Azah, 2009). Di Jepun, pornografi
tidak hanya boleh diperoleh melalui internet, majalah, cakera padat (VCD dan
DVD), kelab dan sebagainya tetapi bahan-bahan atau bentuk-bentuk pornografi turut
boleh diperoleh melalui rancangan realiti berunsur lucah, anime (karton) yang
memaparkan adengan seks (Nor Azah, 2009). Selain itu, terdapat lebih 3000 atau
30% laman web pornografi kanak-kanak yang boleh diperolehi dalam laman

sesawang di Jepun (Nor Azah, 2009).

Sejajar dengan perkembangan global, internet kini telah digunakan oleh
hampir keseluruhan rakyat Malaysia untuk pelbagai tujuan sama ada dalam bidang
pekerjaan, pendidikan mahupun hiburan. Secara amnya, pelbagai manfaat yang
diperoleh pelajar hasil dari perkembangan sistem komunikasi (internet). Namun,
terdapat segelintir rakyat Malaysia yang terdiri dari pelbagai peringkat umur telah
menyalah gunakan internet dengan melayari laman-laman web berbentuk pornografi.
Berdasarkan kajian yang dijalankan Kementerian Komunikasi dan Multimedia
Malaysia mendapati 94% kanak-kanak di Malaysia terdedah dengan seks atas talian
dan juga jenayah siber (CyberSecurity Malaysia, 2017).

Peningkatan tingkah laku pornografi dalam kalangan rakyat di negara ini
sebahagian besar disebabkan berlakunya lambakan bahan berbentuk pornografi di
laman sesawang terutamanya dari laman-laman web lucah dari luar negara yang
boleh diperolehi dengan mudah tanpa ada sebarang sekatan. Berdasarkan kajian
pernah dilakukan mendapati, golongan wanita di Malaysia didapati lebih ramai
melayari laman-laman berbentuk pornografi berbanding golongan lelaki dan dapatan
yang diperoleh sememangnya sangat mengejutkan (Paranjothi, 2016). Berdasarkan
statistik sama mendapati remaja di Malaysia didapati remaja mula terlibat dengan
pornografi seperti berpeganggan tangan antara bukan mahram, bercumbu, meraba
dan mengadakan hubungan seks sebelum berkahwin seawal umur 13 hingga 18 tahun
(Paranjothi, 2016).



Lebih membimbangkan, kebanyakan media tempatan dilihat seperti mengikut
media di negara barat kerana dilihat sering menayangkan pornografi melalui adegan
yang terdapat dalam iklan-iklan dipaparkan di media massa, secara tidak langsung
telah menyumbang kepada peningkatan tingkah laku pornografi dalam kalangan
rakyat Malaysia terutamanya golongan pelajar. Tanpa disedari mahupun tidak,
terdapat banyak iklan berunsur seks yang muncul di internet walaupun ketika
mengakses bahan-bahan berbentuk pendidikan dan secara tidak langsung menjadi
antara penyebab tingkah laku pornografi kepada golongan remaja/pelajar kerana
mereka terdedah dengan bahan berunsur lucah (Kementerian Komunikasi
Multimedia Malaysia, 2018).

Tidak seperti orang dewasa, golongan remaja lebih mudah terpengaruh dan
kurang bijak dalam membuat keputusan, tidak menghairankan mengapa ramai
golongan remaja kini terlibat dengan tingkah laku pornografi (Zakri Abdullah dan
Saemah, 2015). Di negara maju terutamanya negara barat, seks sebenarnya telah
menjadi sebahagian dari budaya yang berteraskan sistem kapitalisme yang mana seks
telah dianggap satu keperluan dalam perniagaan (Amir, 2007). Golongan perniaga di
negara barat telah menggunakan kaedah pornografi dengan menggunakan wanita-
wanita cantik dan seksi bagi melariskan barang jualan. Malah, bekas Timbalan
Perdana Menteri Malaysia, dalam ucapannya turut menjelaskan akan mudahnya

penyebaran pornografi dalam kalangan pelajar di negara ini. Buktinya,

“Kebanyakan pelajar sekolah menengah di Malaysia yang terjebak
dengan tingkah laku pornografi disebabkan kemajuan manusia dalam
teknologi maklumat dan lambakan bahan berbentuk pornografi di
pasaran negara ini”

(Teks ucapan Perasmian dan Ucaptama oleh YAB Dato’ Seri Dr Wan
Azizah, 22 Julai 2018).

Buktinya, sesiapa sahaja termasuk pelajar boleh membeli VCD dan DVD
lucah yang dijual oleh perniaga cetak rompak. Sepanjang 2016, Kementerian
Perdagangan Dalam Negeri Dan Hal Ehwal Kepenggunaan (KPDNKK) telah
melakukan rampasan pelbagai jenis cakera padat cetak rompak termasuk VCD dan

DVD lucah di 960 premis seluruh negara dengan nilai rampasan berjumlah



RM6,388,006 (Laporan Tahunan Kementerian Perdagangan Dalam Negeri Dan Hal
Ehwal Kepenggunaan, 2016).

Malah, menonton pornografi di dapati mampu memberi rangsangan kuat
kepada mereka yang melihat sehingga menimbulkan minat untuk terlibat dengan
tingkah laku seksual secara langsung bagi memenuhi kepuasan seksual dalam diri
(Mulya et al., 2016). Misalnya, pihak polis telah menahan seorang remaja berumur
15 tahun kerana tuduhan merogol ibu kandungnya sendiri, hasil siasatan awal polis
mendapati remaja terbabit telah menonton beberapa video pornografi melalui telefon
bimbitnya sebelum merogol ibunya sendiri (mstar, 20 Ogos 2014). Diharap kajian
yang dijalankan dapat dimanfaatkan sepenuhnya oleh pelbagai pihak agar masalah
tingkah laku pornografi dalam kalangan pelajar sekolah menengah dapat di tangani

sebaik mungkin.

Selain itu, kemajuan teknologi juga telah menjadi penyebab mengapa pelajar
sekolah menengah pada masa kini begitu mudah terlibat dengan pornografi. Melalui
penggunaan teknologi yang ada seperti telefon bimbit, permainan video dan
komputer telah memudahkan pelajar untuk mengakses dan menyimpan bahan-bahan
pornografi tanpa diketahui oleh orang tua dengan mudah (Naquiah et al., 2017).
Dengan teknologi membolehkan pelajar atau remaja melihat atau menonton
pornografi pada waktu yang diinginkan tanpa diketahui oleh sesiapa melalui
simpanan koleksi pornografi yang terdapat dalam telefon bimbit dan komputer
mereka. Secara tidak langsung, mampu menyebabkan seseorang pelajar sukar
meninggalkan tontonan video lucah serta memberi kesan kepada tingkah laku

mereka iaitu menyebabkan tingkah laku bermasalah.

Banyak kajian kesihatan telah dibuat bagi mengenal pasti kesan negatif
pornografi kepada manusia. Hasilnya, pornografi terbukti memberi kesan buruk
terhadap kesihatan di mana menonton pornografi mampu memberi kesan yang sama
seperti pengambilan dadah kerana memberi kesan terhadap kerosakan saraf pada
otak dalam jangka panjang. Buktinya, pornografi memberi kesan pada kerosakan
saraf otak, tidak dapat mengawal perasaan dan tingkah laku, menjejaskan daya
ingatan, HIV, AIDS dan sebagainya (Judith dan Reisman, 2008). Selain itu,



pornografi mampu menyebabkan gangguan terhadap emosi remaja seperti hilangnya
rasa malu, merendah diri dan hilang pertimbangan (Norman & Nooraini, 2019).
Kesan pornografi yang paling ketara boleh dilihat pada orang lelaki terutamanya, ini
kerana pornografi mampu menyebabkan seseorang lelaki membayangkan bentuk
tubuh perempuan tanpa pakaian ataupun membayangkan dirinya atau orang lain
melakukan hubungan seks (Rahmania & Chris Haryanto, 2017).

Melakukan amalan-amalan atau ibadah wajib seperti berpuasa dan solat
dengan betul dan sempurna merupakan kaedah terbaik bagi mencegah penglibatan
seseorang dari melakukan dosa seperti melihat pornografi jika ibadah yang di
kerjakan itu difahami dan dihayati dengan baik (Noor Azah, 2009). Amalan berpuasa
misalnya mengajar umat Islam untuk bersabar dari melakukan perbuatan yang
mampu membatalkan puasanya seperti melakukan hubungan seks, melihat
pornografi dan sebagainya. Melalui solat juga mampu membentuk keperibadian
seseorang untuk sentiasa takut dan bertagwa kepada Allah dari melakukan perbuatan

yang dilarang dalam agama.

1.3  Penyataan Masalah

Berdasarkan isu yang dihuraikan, menunjukkan betapa seriusnya masalah
pornografi dalam kalangan pelajar yang berlaku pada masa kini. Keadaan sedemikian
berlaku kerana melihat atau menonton pornografi mampu menyebabkan seseorang
itu mempercayai gambaran-gambaran palsu berkaitan keseronokan melakukan
hubungan seks sehingga ada diantara mereka yang mempunyai keinginan untuk
menjalinkan hubungan seks (Judith, 2008). Hasil laporan yang pernah dikeluarkan
mendapati Malaysia adalah negara tertinggi di ASEAN yang menonton pornografi
internet, hasil kajian mendapati dalam sehari hampir 20000 bahan pornografi telah
dimuat naik dan dimuat turun oleh rakyat di negara ini (Utusan Malaysia, 2018).
Kesannya, pornografi membawa kepada hasil yang merosakkan kepada diri atau

kehidupan mereka yang terlibat terutamanya kepada pelajar sekolah.



Penglibatan pelajar dengan tingkah laku pornografi dapat dilihat kesannya
dari sudut tingkah laku dan pemikiran pelajar pada masa Kkini terutamanya
penglibatan pelajar dengan kes salah laku termasuk kes salah laku seksual dan kes
pembuangan bayi. Jamsiah dan Haslinda (2009), mendapati dari 292 orang
responden (152 pelajar lelaki dan 140 pelajar perempuan) di dapati pernah terlibat
salah laku. Misalnya bagi responden lelaki, melepak (53.4%), menonton pornografi
(47.7%), ponteng sekolah (36.3%) dan keluar rumah hingga larut malam (30.6%)
manakala dikalangan responden perempuan pula, melakukan aktiviti praseksual
(30.8%), ponteng sekolah (24.4%), melepak (23.5%) dan menonton filem pornografi
(12.2%). Statistik Jabatan Pendaftaran Negara pada tahun 2017, mendapati seramai
4992 bayi luar nikah telah dilahirkan oleh remaja perempuan berumur 18 tahun ke
bawah dan sebanyak 120 kes pembuangan bayi direkodkan, hasil kajian dijalankan
mendapati 22% pelajar yang melahirkan anak luar nikah mengaku tindakan mereka
dipengaruhi tontonan pornografi (mstar, 2018).

Mohamad Fauzi (2019), menjelaskan media sosial atau media massa mampu
memberi kesan yang besar terhadap perilaku anak-anak seperti terjebak dengan
tingkah laku masalah sosial (menonton pornografi, vadalisme dan sebagainya).
Pemantauan yang kurang dari ibu bapa terhadap penggunaan media sosial dan alat
komunikasi dalam kalangan anak-anak telah memudahkan mereka terjebak dengan
tingkah laku pornografi. Hasil penyelidikan yang dibuat Suruhanjaya Komunikasi
dan Multimedia Malaysia, mendapati internet dan teknologi komunikasi telah
memudahkan remaja masa kini terlibat dengan pelbagai masalah sosial seperti seperti
buli siber, jenayah siber dan pornografi (Malaysian Communications And

Multimedia Commission, 2017).

Selain itu, rakan sebaya juga didapati antara faktor yang menyebabkan remaja
terlibat dengan perilaku seksual seperti penggunaan bahasa dan isyarat lucah,
perkongsian bahan-bahan lucah dan terlibat seks bersama pasangan (Norramazonizni
dan Hanina, 2016). Keadaan sedemikian terjadi disebabkan kurangnya kawalan dari
iba bapa terhadap pergaulan anak-anak mereka sehingga akhirnya pengaruh yang di
bawa oleh rakan sebaya lebih memberi kesan yang signifikan dalam diri anak-anak
berbanding dengan didikan yang diberi oleh ibu bapa. Dalam menangani tingkah



laku pornografi yang berlaku dalam kalangan remaja, agama dilihat sebagai
pendekatan terbaik bagi menghindarkan manusia dari terlibat dengan perlakuan
seksual dan juga pornografi (Joshua et al., 2015). Hal ini, disebabkan agama
merupakan kaedah terbaik dalam mendidik dan mengawal perilaku manusia dari

melampauhi nilai-nilai moral yang diterima akal.

Secara purata kanak-kanak di Malaysia di dapati menghabiskan masa antara
tujuh hingga lapan jam sehari dengan teknologi seperti telefon bimbit, televisyen dan
komputer (Nahar et al., 2017). Penggunaan teknologi secara berlebihan dan tidak
terkawal telah membawa implikasi negatif terhadap tingkah laku kanak-kanak dan
remaja yang mudah terpengaruh dengan apa yang dilihat terutamanya melalui
rancangan-rancangan yang memaparkan unsur ganas dan tidak bermoral (lucah)
sehingga menyebabkan jiwa mereka menjadi keras dan kasar yang akhirnya
menyebabkan berlakunya masalah ketika berinteraksi dalam kehidupan kerana
mereka tidak dapat membezakan antara dunia realiti dengan dunia fantasi (Nahar et
al., 2017).

Jelaslah, pornografi mampu menyebabkan pemikiran remaja dipenuhi oleh
gambaran-gambaran lucah sehingga menimbulkan keinginan tinggi kepada mereka
untuk terlibat dengan perilaku seksual yang akhirnya membawa kepada kesan
merosakkan. Kesan lebih besar dapat dilihat pada kesihatan, pornografi didapati
mampu menyebabkan ketagihan yang melampau keatas diri seseorang sehingga
memberi kesan terhadap aspek kesihatan seperti menyebabkan kurangnya kawalan
diri, kemandulan, hilang rasa hormat, seks berbahaya (kekerasan) dan pelbagai lagi
(\Vaillancourt dan Bergeron, 2018).

Melihat kepada kesan buruk yang diterima akibat pornografi menunjukkan
tingkah laku tersebut sememangnya tidak boleh dipandang remeh. Tindakan yang
berkesan dan proaktif harus dilakukan bagi mencegah pornografi dari terus
mempengaruhi masyarakat di negara ini terutamanya kepada golongan pelajar
sekolah. Matlamat kajian ini dijalankan, bagi melihat faktor-faktor yang
menyebabkan tingkah laku pornografi dalam kalangan pelajar sekolah menengah

masa kini dan adakah perlaksanaan ibadah (Islam) mampu memainkan peranan



signifikan sebagai benteng mencegah pelajar dari terjebak dengan tingkah laku
pornografi.

1.4 Objektif Kajian

Objektif kajian ini adalah seperti berikut:

(@) Mengenal pasti hubungan diantara pengarunh media massa dengan
tingkah laku pornografi dalam kalangan pelajar.

(b) Mengenal pasti hubungan diantara pengaruh rakan sebaya dengan

tingkah laku pornografi dalam kalangan pelajar.

(c) Mengenal pasti hubungan diantara pengaruh penciptaan teknologi
dengan tingkah laku pornografi dalam kalangan pelajar.

(d) Mengenal pasti hubungan diantara perlaksanaan ibadah dengan faktor
tingkah laku pornografi.

(e) Mengenal pasti hubungan antara perlaksanaan ibadah dengan tingkah
laku pornografi.

(f) Mengenal pasti wujudnya perbezaan yang signifikan dalam tingkah
laku pornografi diantara pelajar dari sekolah berpencapaian tinggi

dengan pelajar dari sekolah berpencapaian rendah.

1.5  Persoalan Kajian

Susulan dari objektif kajian yang dihasilkan, maka terhasilnya persoalan

kajian bagi menjawab objektif kajian tersebut:

a) Adakah terdapat hubungan yang signifikan diantara pengaruh media
massa dengan tingkah laku pornografi?

b)

f)

Adakah terdapat hubungan yang signifikan diantara rakan sebaya
dengan tingkah laku pornografi?
Adakah terdapat hubungan yang signifikan diantara teknologi dengan

tingkah laku pornografi dalam kalangan pelajar?

Adakah terdapat hubungan yang signifikan diantara perlaksanaan
ibadah dengan faktor tingkah laku pornografi?

Adakah terdapat hubungan yang signifikan diantara perlaksanaan
ibadah dengan tingkah laku pornografi?

Adakah terdapat perbezaan yang signifikan tingkah laku pornografi
diantara pelajar dari sekolah berpencapaian tinggi dengan pelajar dari

sekolah berpencapaian rendah?

1.6 Hipotesis Kajian

Berdasarkan kajian yang dijalankan, terdapat hipotesis awal yang dibuat oleh

penyelidik. Antaranya ialah;

b)

d)

Terdapat hubungan yang signifikan diantara pengaruh media massa

dengan penglibatan pelajar dengan tingkah laku pornografi.

Terdapat hubungan yang signifikan diantara pengaruh rakan sebaya
dengan penglibatan pelajar dengan tingkah laku pornografi.

Terdapat hubungan yang signifikan diantara pengaruh teknologi

dengan penglibatan pelajar dengan tingkah laku pornografi.

Terdapat hubungan yang signifikan diantara perlaksanaan ibadah
dengan faktor tingkah laku pornografi.

Terdapat hubungan yang signifikan diantara perlaksanaan ibadah

dengan tingkah laku pornografi.

f) Terdapat perbezaan signifikan antara tingkah laku pornografi diantara
pelajar dari sekolah berpencapaian tinggi dengan pelajar dari sekolah

berpencapaian rendah.

1.7  Skop Kajian

Kajian ini hanya tertumpu dalam kalangan pelajar sekolah menengah yang
beragama Islam di negeri Selangor. Negeri Selangor dipilih sebagai lokasi kajian
kerana negeri Selangor mempunyai kemudahan akses yang baik berbanding dengan
negeri lain di Malaysia, statistik Suruhanjaya Komunikasi dan Multimedia Malaysia
(SKMM) negeri Selangor didapati merupakan negeri yang mempunyai rangkaian
Internet paling laju di Malaysia. (Annual Report Malaysia Communications and
Mutimedia Commission, 2017). Selain itu, menurut statistik yang dikeluarkan Polis
Diraja Malaysia pada tahun 2019, mendapati dari tahun 2014 sehingga 2018
mendapati seramai 577 oang bayi telah dibuang dan dari jumlah tersebut mendapati
negeri Selangor menduduki tempat tertinggi dalam kes pembuangan bayi di Malaysia
iaitu seramai 135 orang bayi telah dibuang dan kebanyakan remaja yang terlibat turut

mengakui pernah menonton pornografi (Harian Metro, 2019).

Selain itu, fokus utama kajian ini hanya tertumpu kepada pelajar sekolah
menengah berumur 13 sehingga 17 tahun yang beragama Islam sahaja kerana ingin
memastikan objektif kajian yang keempat dapat dijawab dan dicapai dengan baik
jaitu bagi melihat bagaimana perlaksanaan ibadah (Islam) mampu memainkan
peranana signifikan seperti yang diharapkan iaitu sebagai kaedah terbaik bagi
mencegahan tingkah laku pornografi dalam kalangan pelajar sekolah menengah dan
bagi memastikan kajian yang dibuat tidak lari dari objektif dan matlamat akhir yang

ingin dicapai.

Fokus utama kajian adalah bagi melihat tiga faktor utama yang
mempengaruhi pelajar sekolah menengah terjebak dengan tingkah laku pornografi

laitu disebabkan oleh pengaruh media massa, pengaruh rakan sebaya dan pengaruh

teknologi. Ketiga-tiga faktor ini dikaji kerana ketiga-tiga faktor ini mudah
mempengaruhi pemikiran dan tingkah laku pelajar sehingga mereka boleh terlibat
dengan tingkah laku pornografi. Pada peringkat menuju alam dewasa, golongan
remaja akan sentiasa mencuba, mencari dan melakukan sesuatu perkara yang mampu
mendatangkan kepuasan dan keseronokan dalam diri. Hal ini, kerana usia remaja
juga merupakan peringkat di mana seseorang itu mudah dipengaruhi pemikirannya
dalam melakukan sesuatu tindakan sama ada baik mahu pun buruk (Mahsiani et al.,
2018).

Selain itu, kajian ini turut memberi fokus bagi melihat bagaimana Islam
mampu memainkan peranan signifikan kepada pelajar bagi menghindarkan diri
mereka dari terlibat dengan tingkah laku pornografi melalui perlaksanaan ibadah
yang terdapat dalam Islam. Oleh itu, kajian ini mampu melihat sama ada
perlaksanaan ibadah yang dikerjakan oleh pelajar mampu membentuk akhlak terpuji
dalam diri untuk dijadikan benteng bagi mencegah mereka dari mudah dipengaruhi
dan terlibat dengan perbuatan yang dilarang dalam Islam berdasarkan kongsep amal
ma’aruf nahi mungkar (ibadah mencegah diri dari kemungkaran) iaitu sama ada
ibadah yang dikerjakan mampu mencegah diri pelajar dari terlibat dengan tingkah
laku pornografi.

1.8  Kepentingan Kajian

Setiap penyelidikan yang dilakukan mempunyai matlamat dan tujuan ingin
dicapai. Penyelidikan ini diharap dapat mengetengahkan faktor-faktor yang
menyebabkan penglibatan pelajar sekolah menengah di Malaysia dengan tingkah
laku pornografi yang secara tidak langsung membolehkan langkah-langkah
pencegahan yang berkesan dapat dilakukan bagi menghindarkan pelajar dari terlibat
dengan pornografi. Selain itu, kajian ini dapat memberi manfaat kepada semua
lapisan masyarakat di Malaysia bagi bersama-sama mencegah atau meninggalkan
amalan buruk ini. Terdapat implikasi negatif tingkah laku pornografi yang

dibincangkan dan diketengahkan dalam kajian ini seperti implikasi dari segi tingkah

laku pelajar. Berdasarkan kajian ini, sedikit sebanyak dapat memberi kesedaran
kepada masyarakat bagi menangani masalah tingkah laku pornografi dalam kalangan
pelajar di Malaysia pada masa kini agar masalah yang berlaku dapat di atasi dengan
lebih berkesan jika semua masyarakat bersama-sama mengatasi permasalahan yang

berlaku.

Manfaat kajian ini dapat dilihat kepada ibu bapa di Malaysia supaya tingkah
laku pornografi dalam kalangan anak-anak mereka dapat dicegah. Kajian ini mampu
memberi kesedaran kepada ibu bapa terhadap betapa pentingnya bagi menjadikan
Islam sebagai asas utama dalam mendidik anak-anak melalui amalan ibadah yang
terdapat dalam ajaran Islam seperti solat, berpuasa dan membaca al-Quran. Selain
dapat mencegah tingkah laku pornografi dalam diri pelajar/anak-anak, perlaksanaan
ibadah yang baik juga dapat mengeratkan hubungan kekeluargaan antara ibu bapa

dan anak-anak.

Selain itu, kajian ini memberi manfaat kepada pelajar sekolah menengah dan
guru terutamanya bagi bersama mencegah tingkah laku pornografi dalam kalangan
pelajar sekolah menengah. Kajian ini mampu memberi kesedaran kepada pelajar
sekolah untuk membuat penilaian akan implikasi negatif pornografi kepada diri
mereka dari aspek mental dan fizikal. Bagi golongan guru, kajian ini mampu
memberi pendedahan kepada mereka bagi mencegah tingkah laku pornografi dalam
kalangan pelajar melalui pendekatan yang terdapat dalam Islam. Sebagai contoh,
guru-guru boleh menjelaskan kepada pelajar manfaat dari segi jasmani dan rohani
yang dapat diperolehi jika menjaga solat dan amalan-amalan wajib dalam agama

Islam.

Akhir sekali, kajian ini diharap turut memberi manfaat kepada pihak kerajaan
terutama bagi pihak Kementerian Pendidikan Malaysia (KPM), Kementerian
Komunikasi dan Multimedia Malaysia (KKMM) dan bagi pihak berkuasa
terutamanya Polis Diraja Malaysia (PDRM). Kajian ini berupaya memberikan
penjelasan terperinci berkaitan faktor-faktor yang menyebabkan penglibatan pelajar
dengan tingkah laku pornografi. Kajian turut membincangkan bagaimana Islam

mampu memainkan peranan mencegah penglibatan pelajar dengan pornografi.

Diharapkan, pihak kerajaan dapat menjalankan langkah-langkah yang bersesuaian
bagi mengatasi isu tingkah laku pornografi sama ada melalui penguatkuasaan
undang-undang yang lebih ketat, memberi khidmat kaunseling kepada pelajar yang
teribat dengan tingkah laku pornografi ataupun mengenakan sekatan terhadap laman-
laman sesawang, media masa dan media cetak yang mengandungi unsur-unsur

berbentuk pornografi sama ada dalam bentuk bercetak, video ataupun iklan (digital).

1.9  Kerangka Teori

Masalah tingkah laku pornografi dalam kalangan pelajar sekolah pada masa
kini dilihat sangat membimbangkan. Kemajuan teknologi pada abad 21 Kini
menyaksikan tingkah laku pornografi tidak lagi hanya melibatkan golongan dewasa
sahaja tetapi golongan remaja (pelajar) turut terlibat dengan tingkah laku pornografi
disebabkan bahan-bahan tersebut mudah diperolehi. Permasalahan yang berlaku
perlu dipandang serius dan tindakan segera dari pelbagai pihak adalah perlu kerana
perbuatan sedemikian turut menyumbang kepada peningkatan kes jenayah seksual
dalam kalangan remaja bawah umur. Bagi mengatasi masalah ini, faktor utama yang
menyebabkan tingkah laku pornografi perlu dikenal pasti supaya langkah
pencegahan dapat dilakukan kerana pornografi tidak hanya dianggap salah dari sudut
etika moral kehidupan manusia malah turut salah dari sudut prinsip beragama.

Dalam kajian ini teori tingkah laku sosial (Behavioral Theory) yang diasaskan
oleh Skinner dipilih untuk diaplikasi dalam penyelidikan yang dijalankan, menurut
teori ini, pembelajaran yang diterima akan menentukan tingkah laku dalam diri
seseorang (Kail dan Cavanaugh, 2000). Ahli psikologi berpendapat, perilaku yang
ada pada diri seseorang individu terhasil dari tindak balas ransangan dalaman dan
luaran (kehendak, minat, daya penarik) (James dan Skinner, 1975). Maksud yang
lebih mudah, tingkah laku yang ada pada seseorang terhasil dari apa yang seseorang
itu inginkan iaitu apa yang ingin seseorang itu jadi, kebiasaanya dipengaruhi oleh
tingkah laku dari seorang idola, tokoh atau mereka yang rapat. Berdasarkan teori ini,

pemberian ganjaran dan hukuman turut mempengaruhi tingkah laku dalam diri dan

merupakan satu proses pembelajaran dan mendidik keperibadian seseorang (Kail dan
Cavanaugh, 2000).

Berdasarkan teori yang diasaskan oleh Skinner, menjelaskan manusia mudah
dipengaruhi oleh faktor persekitaran yang ada seperti kawasan tempat tinggal, rakan
sebaya dan ahli keluarga. Keadaan ini disebabkan, pengaruh persekitaran yang ada
mampu memberi pengaruh secara langsung atau tidak langsung dalam kehidupan
kerana persekitaran yang ada mampu membentuk tingkah laku dalam diri. Menurut
Skinner, persekitaran yang ada mampu memberi daya penarik dan penguat dalam diri
seseorang dalam pembentukan perwatakan berdasarkan pengalaman dan pemerhatian
yang dibuat (James dan Skinner, 1975). Oleh itu, teori ini digunakan bagi melihat
faktor luaran yang ada sehingga mampu mempengaruhi pelajar sehingga terlibat
dengan tingkah laku pornografi seperti yang dikaji dalam kajian ini yang disebabkan
oleh faktor media massa, rakan sebaya dan teknologi. Ketiga-tiga faktor yang dikaji
ini sememangnya faktor luaran yang kuat dalam mempengaruhi tingkah laku remaja
pada masa kini. Buktinya, media masa, rakan sebaya dan teknologi merupakan antara
aspek yang penting dalam kehidupan. Jika tidak dikawal dan digunakan dengan baik
faktor yang dinyatakan ini mampu memberi implikasi negatif dalam kehidupan
seperti terpengaruh dengan tingkah laku pornografi.

Selain itu, Skinner turut bersetuju agama merupakan antara pendekatan
terbaik dalam mendidik dan mengawal tingkah laku negatif dalam diri. Pendapat
yang dikemukakan oleh Skinner sememangnya selari dengan konsep dalam Islam
yang mana ibadah mampu mencegah diri dari kemungkaran (Skinner, 1965). Oleh
itu, teori ini turut digunakan bagi melihat bagaimana ibadah yang terdapat dalam
Islam mampu mencegah pelajar dari terpengaruh dengan tingkah laku pornografi.
Antara ibadah yang dikaji dan diaplikasi menggunakan teori ini adalah ibadah solat,
puasa dan membaca al-Quran kerana ketiga-tiga ibadah ini merupakan kaedah
terbaik bagi merawat jiwa dan mendidik perilaku terpuji dalam diri. Berikut

merupakan kerangka teori yang digunakan dalam kajian ini;

Teori Tingkah
Laku Sosial

'

Faktor

e

Teknologi Fakan Sebaya Media Massa

w

Perlaksanaan Ibadah

v

Tingkah Laku
Pormograf

Rajah 1.1 Kerangka Teori Kajian

1.10 Kerangka Konsep

Kajian ini akan mengkaji tentang hubungan diantara faktor yang
mempengaruhi tingkah laku pornografi dalam kalangan remaja (pelajar sekolah
menengah). Terdapat tiga faktor yang akan dikaji iaitu media massa, rakan sebaya
dan teknologi. Kajian ini juga akan melihat tingkah laku pornografi yang berlaku

dalam kalangan pelajar sekolah pada masa kini.

Selain itu, kajian turut melihat bagaimana perlaksanaan ibadah yang baik
mampu mencegah penglibatan pelajar sekolah dengan tingkah laku pornografi.
Perlaksanaan ibadah yang dimaksudkan dalam kajian ini meliputi amalan solat,
berpuasa dan membaca al-Quran. Ketiga-tiga amalan ini diberi perhatian dalam
kajian ini kerana ketiga-tiga amalan ini merupakan antara amalan yang utama dalam
agama Islam dan mampu mendisiplinkan penganutnya dalam mengawal nafsu seperti
melihat pornografi. Rajah dibawah menerangkan kerangka konsep yang digunakan

dalam kajian ini;

Media Massa

SN Perlaksanaan Tingkah Laku
Ralan S o Ibadah o Pornografi

Teknologi

Rajah 1.2 Kerangka Konsep Kajian

1.11 Definisi Istilah

Bahagian ini membincangkan tafsiran maksud istilah yang digunakan dalam
penyelidikan ini bagi memastikan pembaca tidak salah faham dengan istilah utama
yang digunakan. Tafsiran istilah penting untuk dibuat oleh pengkaji kerana setiap
istilah yang digunakan dalam penyelidikan ini mungkin berbeza dengan definisi

umum yang sering digunakan.

1.11.1 Pornografi

Pornografi merupakan perkataan yang mewakili idea seksual secara terbuka
atau terang-terangan melalui lukisan atau tulisan (Nor Azah, 2009). Selain itu,
pornografi juga di definisikan sebagai gambar, lakaran, ilustrasi, tulisan, bunyi,
gambar bergerak, animasi, kartun, perbualan, gerak isyarat, atau bentuk mesej lain
melalui pelbagai bentuk komunikasi media yang mengandungi kelakuan seksual atau

eksploitasi seksual yang melanggar norma moral dalam masyarakat (Mahsiani,

2018). Menurut Kamus Dewan (2007), pornografi di definisikan sebagai bahan
bertulis atau visual yang mampu merangsang keinginan seksual dan bertujuan untuk
memberahikan pemerhati atau pembaca. Berdasarkan definisi tersebut dapat di
fahami pornografi merupakan bahan yang memaparkan bentuk tubuh badan dan juga
aurat seseorang sama ada lelaki atau perempuan atau apa sahaja tingkah laku yang
boleh menggambarkan perkara-perkara lucah. Istilah pornografi yang dimaksudkan
dalam kajian ini bermaksud bahan-bahan yang berbentuk lucah seperti video lucah
(VCD/DVDl/internet), majalah, animasi dan juga iklan poster (promosi produk

tertentu).

1.11.2 Tingkah Laku

Menurut Lewis (2001), menjelaskan tingkah laku merupakan sesuatu
perbuatan atau tindakan yang dilakukan oleh seseorang sama ada secara sedar atau
separa sedar. Tingkah laku pornografi merupakan sebahagian dari tingkah laku
bermasalah. Tingkah laku bermasalah pula dapat difahami sebagai perbuatan yang
tidak sepatutnya dilakukan oleh seseorang remaja atau pelajar sehingga mengganggu
pembelajaran dan pengajaran serta kehidupan orang lain (Nurul Bahirah dan Mohd
Jasmy, 2018). Istilah tingkah laku yang digunakan dalam kajian ini merujuk sesuatu
perbuatan yang membawa kepada kepada tingkah laku dalam melihat bahan-bahan
lucah demi merangsang keinginan seksual dalam kalangan pelajar sekolah

menengah.

1.11.3 Perlaksanaan Ibadah

Perlaksanaan ibadah merupakan gabungan dari dua patah perkataan iaitu
“perlaksanaan” dan “ibadah”. Perlaksanaan boleh diertikan sebagai mengerja atau
melakukan sesuatu pekerjaan atau suruhan Allah dan meninggalkan larangan-Nya
(Kamus Dewan Edisi Ketiga, 2002). Manakala ibadah pula, membawa maksud

ketaatan, tunduk dan merendah diri kepada Allah (Kamarul, 2016). Dalam kajian ini,

perlaksanaan ibadah diertikan sebagai melaksanakan segala amalan atau suruhan
Allah (wajib atau sunat) dengan rela demi mendapat keredhaan-Nya.

1.11.4 Penghayatan Ibadah

Menurut Kamus Dewan Edisi Ketiga (2002), penghayatan bermaksud
perbuatan menghayati, mengalami dan merasai dengan mata hati dan jiwa. Hal ini,
bermaksud penghayatan merupakan sesuatu perbuatan dengan matlamat
memperbaiki diri. Berdasarkan kajian lepas, tiada aspek penghayatan ibadah yang di
sentuh dalam kalangan penganutnya (Islam) tetapi lebih diberi penenkanan tehadap
kebaikan yang diperoleh apabila melakukan amalan wajib dan sunat yang terdapat
dalam agama Islam seperti solat, puasa dan sebagainya. Istilah penghayatan yang
digunakan dalam kajian ini merujuk kepada amalan agama (Islam) yang dipelajari,
difahami dan di amalkan dengan bersungguh-sungguh demi mendekatkan diri
dengan yang Maha Esa. Kajian yang dilakukan ini akan memberi penekanan
terhadap aspek penghayatan ibadah dalam kalangan pelajar iaitu solat, puasa dan

membaca al-Quran.

1.11.5 Media Massa

Mohammad Rezal (2016), dalam kajiannya massa atau diertikan sebagai
media sosial ditafsirkan sebagai aplikasi yang menggabungkan pelbagai fungsi sosial
seperti kerjasama, perkongsian, kebebasan, keterbukaan, interaktif dan penglibatan.
Rulli Nasrullah (2016), media massa merupakan saluran rasmi yang menjadi alat
komunikasi untuk menyebarkan berita dan pesanan kepada masyarakat dengan
meluas. Bagi kajian ini, media massa dirujuk sebagai semua jenis bahan bercetak
atau tidak bercetak vyang tujuannya bagi menyebarkan maklumat atau

mempromosikan sesuatu perkara kepada orang ramai.

1.11.6 Rakan Sebaya

Menurut Kamus Dewan Edisi Keempat (2007), rakan sebaya merupakan
gabungan dari dua perkataan iaitu rakan dan sebaya. Rakan merujuk kepada kawan
atau teman yang ada pada seseorang. Manakala perkataan sebaya pula merupakan
mereka yang seusia atau sama umur atau dibesarkan bersama. Dalam kajian ini,
rakan sebaya ditakrifkan sebagai rakan atau kawan yang seusia atau hampir sama

usia dengan seseorang.

1.11.7 Pengaruh Teknologi

Dalam kajian ini, teknologi merupakan alat yang dicipta bagi memudahkan
penyampaian maklumat dilakukan kepada orang ramai atau masyarakat serta mudah
untuk dikendalikan (digunakan, dibawa, disimpan dan sebagainya) tanpa
memerlukan kos yang besar dan dapat memudahkan kehidupan manusia. Walaupun
tujuan sesuatu teknologi dicipta adalah bagi memudah kehidupan manusia, namun
teknologi turut memberi kesan negatif terhadap kehidupan seharian seperti kesan

negatif kepada remaja pada masa kini.

Bagi Mazlan dan Amri (2009), menjelaskan teknologi merupakan sesuatu
yang mampu memberi manfaat kepada kehidupan, namun perkembangan teknologi
maklumat pada masa kini telah menyebabkan berlakunya genayah siber seperti
penipuan, kerosakan atau pengubahsuaian ke atas program atau data komputer,
kecurian maklumat, capaian secara tidak sah ke atas sistem, menyalin perisian secara
tidak sah, pengintipan, judi siber, skim cepat kaya, pornografi, penggodaman,
penyebaran virus dan mel spam. Berdasarkan kajian yang dijalankan ini, pengaruh
teknologi ditakrifkan sebagai implikasi/kesan yang diterima oleh manusia apabila
menggunakannya tanpa pemantauan dan kawalan serta menggunakannya dengan
tujuan ataupun niat yang salah seperti melihat ataupun menyebarkan pornografi.
Oleh itu, dalam kajian ini akan menumpukan bagaimana teknologi yang ada mampu
menyebabkan berlakunya tingkah laku pornografi dalam kalangan pelajar sekolah

menengah disebabkan teknologi (gajet) dianggap sebagai suatu kebiasaan dan
mampu dimiliki oleh sesiapa sahaja terdiri dari pelbagai lapisan sosial.

1.12 Kesimpulan

Kesimpulannya, bab ini hanya membincang secara ringkas aspek-aspek
penting kajian ini bagi memberi pemahaman awal kepada pembaca mengenai
keselurahan kajian yang dilakukan. Antara aspek penting dibincangkan dalam bab ini
ialah beberapa faktor yang dirasakan mempengaruhi tingkah laku pornografi dalam
kalangan pelajar sekolah seperti faktor pengaruh media massa, rakan sebaya dan
teknologi. Berdasarkan faktor tersebut, kajian ini seterusnya akan melihat peranan
perlaksanaan ibadah dalam mencegah tingkah laku pornografi dalam diri pelajar.
Akhir sekali, kajian ini turut mengkaji tahap tingkah laku pornografi dalam diri
pelajar berdasarkan ibadah yang dikerjakan. Bab kajian yang seterusnya akan
membincangkan gambaran keseluruhan konsep dan teori digunakan dalam kajian ini
serta membincangan kajian lepas berkaitan dengan kajian ini sama ada kajian lepas

dari dalam mahupun luar negara.

